
Resumo: As politicas de impulso demografico atdpanse, nos (ltimos anos, entre as prioridades de ac-
tuacion dos poderes publicos galegos. Co fin de dar resposta as necesidades especificas da comunidade
auténoma, o Parlamento de Galicia aprobou a Lei 5/2021, do 5 de febreiro, de impulso demografico, cuxa
estrutura e contido seran obxecto de analise neste traballo.

Politicas de impulso demografico na Comunidade Auténoma de Galicia: a Lei 5/2021, do 2 de febreiro

Resumen: Las politicas de impulso demografico se encuentran, en los Gltimos anos, entre las prioridades
de actuacion de los poderes publicos gallegos. Con el fin de dar respuesta a las necesidades especificas
de la comunidad auténoma, el Parlamento de Galicia ha aprobado la Ley 5/2021, de 5 de febrero, de im-
pulso demografico, cuya estructura y contenido seran objeto de analisis en el presente trabajo.
Palabras clave: Cambio demografico, politicas de impulso demografico, despoblacion rural, organizacion
administrativa.

Abstract: In the last years, the policies of demographic impulse have become one of the Galician Public
Powers' priorities of action. With the aim of giving answers to its specific needs the Galician Parliament
has approved the Law of 2 February 2021, n. 5, about the demographic impulse, whose structure and
contents will be object of analysis in this paper.

Key words: Demographic change, policies of demographic impulse, rural depopulation, administrative
organization.

SUMARIO: 1 Marco competencial. 2 Ambito de aplicacién. 3 Polfticas plblicas para o impulso demogra-
fico. 3.1 Tipoloxia. 3.2 Lifias de actuacion orientadas a lograr unha maior cohesién social. 3.2.1 Concilia-
cion da vida persoal e familiar. 3.2.1.1 Medidas xerais. 3.2.1.2 Medidas especificas para o sector publico.
3.2.1.3 Medidas relativas ao sector privado. 3.2.2 Apoio a xuventude. 3.2.2.1 Educacion. 3.2.2.2 Acceso ao
emprego. 3.2.3 Promocion do envellecemento activo e saudable. 3.2.4 Retorno de emigrantes e atraccion
de nova poboacion. 3.3 Linas de actuacion orientadas a lograr unha maior cohesion territorial. 3.3.1 Ser-
vizos publicos. 3.3.2 Fomento das iniciativas privadas. 3.3.3 A responsabilidade social territorial (RST). &4
A organizacion administrativa en materia de impulso demografico.

1 Marco competencial

O tratamento do problema demografico que afecta a Espaiia e, en particular, a Galicia
require da adopcion de medidas en ambitos moi diversos. Asi, no marco das compe-
tencias da Comunidade Auténoma de Galicia, aprobouse recentemente a Lei 5/2021,
do 2 de febreiro, de impulso demografico de Galicia (en diante LIDG), que, a pesar
de ser impulsada pola Conselleria de Politica Social, ten por obxecto desefiar as lifias
principais da politica demografica galega de xeito transversal.

En concreto, a LIDG, intervencion lexislativa necesaria e especialmente oportuna,
estruturada nun titulo preliminar, dous titulos, divididos en tres e sete capitulos,
cento nove artigos, dlias disposicions adicionais, unha disposicién derrogatoria e
oito disposicions finais, contén, por unha parte, a regulacion dunha serie de in-
strumentos de planificacion estratéxica3, e, por outra parte, a disciplina de diversas
medidas orientadas a resolver a cuestiéon demografica de modo transversal. Asi, a
stia finalidade tltima, tal como se sinala no artigo 3.1, é «o impulso e a dinamizacién

3 Véxase: "Estratexia para a prevencion e deteccion precoz da dependencia, horizonte 2020", "Plan de dinamizacién demo-
grafica de Galicia 2013-2016, Horizonte 2016" e “Estratexia de inclusién social de Galicia 2014-2020" cuxos textos se po-
den consultar en: https:/politicasocial.xunta.gal/es/recursos/planes-e-programas; “Plan estratéxico de Galicia 2015-2020",
cuxo texto se pode consultar en: http:/www.planestratexico.gal/es _ES/presentacion; “Programa de apoio a natalidade (PAN
Galicia)’; cuxo texto se pode consultar en: http:/www.pan.gal/portada_tarxeta_cas.html; “Estratexia galega de envellece-
mento activo desde a innovacion 2016-2020" cuxo texto se pode consultar en: https:/politicasocial.xunta.gal/es/recursos/
publicaciones/esgaen-estratexia-galega-de-envellecemento-activo-desde-innovacion-2016-2020; “VIlI Plan estratéxico
de Galicia para a igualdade de oportunidades entre mulleres e homes 2017-2020" e "Plan galego de conciliacién e co-
rresponsabilidade 2018-2021", cuxos textos se poden consultar en: http:/igualdade.xunta.gal/es/programas; e "Estratexia
Retorna 2020" cuxo texto se pode consultar en: https:/emigracion.xunta.gal/es/estrategia-retorna-2020.

demografica de Galicia mediante a ordenacién e coordinacion das politicas ptiblicas
autonomicas e o fomento da actuacién conxunta das administraciéns publicas e
dos distintos interlocutores sociais e econémicos de Galicia», actuacions todas elas
de crucial importancia no contexto dunha crise demografica que se estende moito
mais ala do ambito autonémico e estatal, sendo hoxe un fenémeno xeral dos paises
desenvolvidos.

As previsions desta lei atopan o seu fundamento, segundo se dispén na sta ex-
posicién de motivos, na competencia da Comunidade Auténoma de Galicia en ma-
teria de fomento e planificacién da actividade econémica (art. 30.1.1 do Estatuto
de autonomia), asi como noutros titulos competenciais mais especificos, como o
de réxime local, ordenacion do territorio e do litoral, urbanismo e vivenda, obras
publicas, estradas e transporte, portos, montes, pesca, turismo, asistencia social e
medio ambiente (art. 27, nimeros 2, 3,7, 8, 9, 10, 15, 21, 23 e 30, do Estatuto de au-
tonomia); réxime xuridico da Administracion publica de Galicia e réxime estatutario
do seu funcionariado e contratos (art. 28, nimeros 1 e 2, do Estatuto de autonomia);
industria, agricultura, gandaria e comercio (art. 30.1.2, 3 e 4 do Estatuto de autono-
mia); e educacion e sanidade (arts. 31 e 33 do Estatuto de autonomia).

2 Ambito de aplicacion

A LIDGbusca implicar na complexa tarefa de abordar o reto demografico todo o sec-
tor publico autonémico e as administracions locais. Asi se desprende do seu artigo
2, onde se inclde no seu ambito subxectivo de aplicacién tanto a Administracion
xeral da Comunidade Auténoma de Galicia e as entidades publicas instrumen-
tais do sector publico autonémico como as administracions locais e as entidades
publicas vinculadas ou dependentes destas, sen prexuizo do necesario respecto a
sla autonomia constitucionalmente garantida.

Asi mesmo, esténdese a aplicacion dos principios xerais desta lei as entidades
instrumentais que non tefian natureza xuridico-publica pertencentes ao sector
publico autonémico, as que, en todo caso, seran directamente aplicables os precep-
tos relativos ao conxunto do sector publico autonémico.

3 Politicas pablicas para o impulso demografico

3.1 Tipoloxia

Tras enunciar os principios xerais orientadores das politicas de impulso demografico,
aLIDG fixa, no seu artigo 11, as politicas prioritarias para o impulso demografico: a)
politicas que faciliten a emancipacién da xuventude con programas especificos que
promovan o seu acceso a empregos estables e de calidade e para o acceso a vivenda;
b) politicas de conciliacién e corresponsabilidade que actiien como panca de par-
ticipacion das mulleres no mercado laboral, favorecendo o incremento dos indices

de fecundidade e evitando desequilibrios na composicién das cohortes de idades
susceptibles de formar unha familia; ¢) politicas que aposten decididamente pola
diversificacién econdémica no medio rural, a reducién das trabas burocraticas para o
establecemento de iniciativas empresariais e a garantia de acceso axeitado aos ser-
vizos para a poboacion e as empresas que se establezan nel; e d) politicas especificas
de capacitacion dixital de toda a poboacién do medio rural que lle permitan estudar,
traballar, comunicarse, atender as suas necesidades basicas e superar o illamento.

Asimesmo, no titulo IT da LIDG identificanse sete macroambitos de intervencion,
abordados en cadanseus capitulos: criterios de actuaciéon en materia de vivenda;
apoio as familias; conciliacion da vida familiar, laboral e persoal; apoio a xuventude;
retorno e atraccién de nova poboacién; equilibrio territorial; promocién do envelle-
cemento activo e saudable.

Polo tanto, son diias as lifias de intervencion que parecen orientar as previsions da
LIDG: a primeira, a “perspectiva social”, centrada nas persoas, coa que se pretenden
alcanzar estandares altos de calidade de vida en cada unha das stas fases (xuventude,
madureza e vellez); a outra, a “perspectiva territorial”, centrada no territorio, coa
intencion de asentar e empregar a poboacion de xeito equilibrado ao longo de toda
a sta extension, é dicir, de contribuir a loita contra a despoboacién rural.

3.2 Linas de actuacion orientadas a lograr unha maior cohesion social

3.2.1 Conciliacion da vida persoal e familiar

3.2.1.1 Medidas xerais

A familia, de conformidade co artigo 3 f) da LIDG, definese como un nicleo estable de
convivencia formado por unha persoa ou unha parella unida por un vinculo conxu-
gal ou de afectividade analoga & conxugal, de caracter xuridico ou non, e as persoas
ascendentes, as que dependan delas por filiacién, adopcidn, tutela ou acollemento
e aquelas que tefian ao seu cargo.

O artigo 32 da LIDG prevé un réxime de axudas econémicas para as familias con
fillos, ata que os nenos cumpran 3 anos —cunha especial atencién a aquelas que ha-
bitan no medio rural e costeiro non urbano—, que se amplian en funcién da situacion
econdmica familiar e do nimero de fillos.

Xunto as anteriores, prevense diferentes actuaciéns en materia de mellora das
vivendas (art. 35), acceso a rede de transporte (art. 36) e a educacion infantil 0-3 (art.
37), pero non esta claro se estas constitilen a materializacién do réxime de axudas
econdmicas antes mencionado ou se se engaden xunto a estas.

“  De feito, a Administracion autonémica debe aprobar plans especificos de apoio as familias numerosas (art. 39) e monopa-

rentais (art. 40).

Asi mesmo, partindo da premisa de que o coidado dos fillos e das persoas depen-
dentes é unha responsabilidade tanto dos poderes puiblicos como da sociedade civil,
a LIDG establece medidas destinadas a favorecer a conciliacién da vida familiar e
laboral, tanto no sector piblico como no privado.

3.2.1.2 Medidas especificas para o sector piblico

No sector publico, a normativa obriga a Administracién autonémica a intervir nas
condiciéns en materia de promocidn profesional, provision, seleccién e contratacion
de persoal e nas convocatorias con incidencia nesta materia para que a maternidade,
a paternidade ou o coidado de persoas dependentes non sexan motivo de discrimi-
nacion, nin o tempo de inactividade profesional por razéns determinadas supofia
penalizacion, prexuizo ou demérito. En relacién con este altimo aspecto, prevese a
posibilidade de aplicar a devandita prevision de forma retroactiva®.

En situacions familiares especificas, de maior duracion que as anteriores, a LIDG
fomenta a flexibilidade horaria e espacial do traballo, promovendo, por exemplo, a
férmula do teletraballo’.

3.2.1.3 Medidas relativas ao sector privado

Os artigos 55 e seguintes contefien diversas medidas dirixidas ao sector privado que
coinciden, en esencia, coas que acaban de describirse. Estas medidas forman parte
dos programas que a Administracion est4 obrigada a desenvolver no eido da respon-
sabilidade social das empresas, incluindo axudas destinadas a facilitar a conciliacién
da vida familiar e profesional®.

Asi mesmo, prevese o emprego da contratacién no sector publico autonémico
para a consecucion destes fins, mediante a inclusion, naqueles casos en que se utilice
unha pluralidade de criterios para a adxudicacién dun contrato e sempre que exista
vinculacién co seu obxecto, dun criterio referido as politicas empresariais en materia
de conciliaciéon da vida persoal, familiar e laboral e corresponsabilidade que se apli-
quen na execucion do contrato, entendendo por tales, entre outras, as que incorporen
medidas de flexibilidade espacial, tales como o teletraballo, ou de flexibilidade na

° \V/éxase o artigo 45.1 da LIDG.
¢ \/éxase oartigo 51 da LIDG.

7 Tratase, en particular, das situacions descritas no artigo 52 LIDG: a) Ter fillos ou fillas ou persoas acollidas menores de idade
ou fillos ou fillas maiores de idade incapacitados xudicialmente ao seu cargo; b) Convivir con familiares que, por enfermidade
ou avanzada idade, necesiten de asistencia ou ter ao seu cargo persoas con discapacidade ata o primeiro grao de consan-
guinidade ou afinidade; c) Ser vitimas de violencia de xénero as empregadas publicas. Nas situacions a), c) e de persoal
empregado pUblico que se atope nun proceso de nulidade, separacion ou divorcio desde a solicitude de medidas provisionais
previas, ata transcorridos tres meses desde a citada demanda ou, se é o caso, desde a citada solicitude, o artigo 53 prevé que
a Administracion autonémica estableza unha bolsa de horas de libre disposicion para o coidado de fillos ou fillas menores
de idade, persoas maiores a cargo e persoas con discapacidade ata o primeiro grao de consanguinidade ou afinidade que
necesiten a asistencia.

8 \/éxanse os artigos 55 e 56 da LIDG.

organizacion do tempo de traballo, melloras dos permisos legalmente establecidos
ou beneficios sociais para a atencion das responsabilidades familiares®.

3.2.2 Apoio a xuventude

Moito mais exiguo é o capitulo da LIDG dedicado ao apoio a xuventude. As medi-
das céntranse, fundamentalmente, en dous obxectivos: a educacion e o acceso ao
emprego.

3.2.2.1 Educacion

En relacion coa educacion formal ou regulada, como instrumento de desenvol-
vemento do proxecto de vida dos mozos galegos, o artigo 62.1 da LIDG atribtelle
4 Administracién autonémica o deber de desenvolver unha politica educativa que
tefia en conta as necesidades do mercado laboral e as potencialidades do territorio.

Menos xenérico é o segundo paragrafo do mesmo artigo, no que se facilita a saida
do territorio da comunidade auténoma para a mellora das capacidades e a adquisi-
cién de novas competencias. Non obstante, as medidas vinculadas a esta finalidade
deben formar parte dun “plan de retorno” en Galicia, especifico para a xuventude,
onde aproveitar as mesmas capacidades e competencias.

Paralelamente, a educacién non formal debe incluir programas de desenvolve-
mento persoal que reforcen as capacidades transversais e programas de voluntariado
destinados, entre outros, 4 prestacion de coidados no ambito familiar.

3.2.2.2 Acceso ao emprego

No marco das politicas de promocién de empresas, a Administracion piblica encargase
da preparacion dun plan especifico, froito da colaboracién co «tecido asociativo» e
0s «axentes sociais», no que se preveran incentivos e axudas a xuventude para a
creacion de empresas ou o autoemprego*.

Para impulsar un «ecosistema de emprego» que atraia a xente nova, necesitase
desenvolver accions especificas para promover as oportunidades de emprego nos
sectores relacionados coa innovacion, o desenvolvemento tecnoldxico, a creatividade
e as tecnoloxias da informacion e a comunicacion®,

Artigo 57 da LIDG: «este criterio debera valorarse como minimo co 10% da puntuacién maxima que se lles poida atribuir
as ofertas, debendo motivarse no expediente a atribucién dunha porcentaxe menor, que non debera ser inferior ao 5% da
puntuacion maximas.

Artigo 61 da LIDG.

]

Artigo 63 da LIDG. A xuizo de quen escribe, esta especificacion non ten nada que ver coa axuda ao desenvolvemento do
proxecto de vida, incluido o aspecto familiar, dos mozos galegos. Ainda segue a ser, sen dibida, unha medida importante para
o fortalecemento do seu sentido de solidariedade.

Artigo 64 da LIDG.

N

o

Artigo 65 da LIDG. Teria sido interesante establecer como conxugar esta seccién coas potencialidades do territorio sobre as
cales debe desenvolverse a politica educativa, considerando a predominancia do territorio rural en Galicia.

3.2.3 Promocion do envellecemento activo e saudable

No capitulo dedicado ao envellecemento activo e saudable, tras a experiencia vivida
coa epidemia da COVID-19, cabe destacar a prevision de actuacions especiais para
«situacions epidemioléxicas de caracter extraordinario»: nestas circunstancias, a
Administraciéon autonémica promovera a especial proteccién das persoas maiores a
través da aprobacion de protocolos especificos de actuacion nos centros de servizos
sociais4.

Asi mesmo, neste ambito cabe destacar as previsiéns relativas 4 «economia
do envellecemento», é dicir, o conxunto das actividades econémicas destinadas a
satisfacer as necesidades e demandas das persoas maiores. A Administracién au-
tondmica, en particular, esta obrigada a garantir a sia cobertura, «a vez que se apro-
veitaa oportunidade e potencialidade que aquelas supofien para a economia galega»?.
Esta prevision axustase ao recente Libro verde sobre o envellecemento. Fomentar a soli-
dariedade e a responsabilidade entre xeracions, do 27 de xaneiro de 2021, cuxo obxectivo
é «iniciar un amplo debate politico sobre o envellecemento co fin de discutir opciéns
sobre como anticiparse e responder aos desafios que presenta e as oportunidades que
brinda»'¢. O aspecto mais innovador da mencionada Comunicacion da Comision é,
precisamente, a chamada «economia prateada»: «un cambio xeral da demanda de
produtos e servizos que reflicte as necesidades e preferencias especificas das persoas
maiores»”. A economia prateada, polo tanto, convértese nunha estratexia de revita-
lizacion dos territorios da Union para loitar contra o dobre desafio da despoboacion
e o envellecemento demografico.

Por tltimo, o artigo 109 da LIDG constittie un elemento de conexion entre mozos e
maiores, que pretende reforzar as relacions entre as xeracions, tanto na loxica social
da solidariedade e responsabilidade reciproca como naldxica identitaria/cultural da
transmision dos cofiecementos, das tradicions e da lingua galega.

3.2.4 Retorno de emigrantes e atraccion de nova poboacion

O capitulo IV da LIDG conta cunha seccién dedicada ao fomento do retorno da
poboacién galega residente no exterior e con outra relativa a atraccién de nova
poboacion.

A primeira prevé dous instrumentos: por unha banda, programas de caracter
cultural, lingiiistico, educativo, sociosanitario e de reforzo dos vinculos dirixidos a

B

Artigo 102.3 da LIDG. Neste sentido, a teleasistencia avanzada, prevista no artigo 103.3 da LIDG, demostrouse esencial
durante a epidemia de COVID-19.

Artigo 104 da LIDG.

vl

>

COM(2021) 50 final, cuxo texto se pode consultar en: https:/ec.europa.eu/info/sites/info/files/com_2021_50_f1_green_
paper_es.pdf, p. 2.

COM(2021) 50 final, p. 9. A Comision enuncia as posibilidades que presenta a economia prateada: emprego (turismo, os fo-
gares intelixentes que contriblen a unha vida independente, as tecnoloxias de asistencia, os produtos e servizos accesibles,
a robodtica de servizos, o benestar, a cosmética e a moda, a seguridade, a cultura, a mobilidade persoal e automatizada, e
a banca), innovacion cientifica e médica (mais oportunidades para os que desenvolven tecnoloxias e para os profesionais
sanitarios e os coidadores altamente cualificados, avances para responder ao envellecemento da sociedade).

poboacion galega residente no exterior's; e, por outrabanda, accions de informacion,
orientacion e seguimento da persoa e da stia familia, tanto antes do regreso (no pais
de procedencia) como despois (tras a stia chegada a Galicia)®.

Na seccion sobre a atraccién de nova poboacion prevese que a Administraciéon
autondémica determine os perfis profesionais dos que a Comunidade e, en particu-
lar, o medio rural e costeiro non urbano® carece. Estes seran os postos de traballo
ofrecidos & hipotética nova poboacidén?.

3.3 Linas de actuacion orientadas a lograr
unha maior cohesion territorial

A regulacion contida no capitulo VI da LIDG esta orientada polo principio do equili-
brio territorial. As medidas nel previstas tefien por obxecto lograr unha «ordenacion
equilibrada do territorio que garanta o acceso equitativo as oportunidades e os
servizos ptblicos e corrixa as desigualdades entre os diferentes territorios de Galicia
e as zonas de interior e de costa e, particularmente, a polarizacion entre o medio
rural e urbano»?, e, con este fin, disciplinanse medidas xuridicas especificas para a
loita contra a despoboacién rural que a Administracién autondémica esta obrigada a
desenvolver no contexto da ordenacién do territorio.

Substancialmente, para o equilibrio territorial, a LIDG encoméndalle &
Administraciéon autonémica o desenvolvemento de actividades de servizo publico e
de fomento das iniciativas privadas no medio rural e costeiro non urbano. A planifi-
cacion destas actividades debe realizarse dunha forma sustentable en termos sociais,
econdmicos e ambientais, en coordinacion coa Estratexia galega de infraestrutura
verde e da conectividade e restauracion ecoldxicas, no marco estatal e europeo sobre
a economia azul e a economia circular.

3.3.1 Servizos piblicos

Considerando que os desequilibrios demograficos se deben, en boa medida, a di-
stribucién e a calidade dos servizos publicos no espazo, as administracions publicas
de Galicia deben garantir a accesibilidade por parte de toda a cidadania, con inde-
pendencia do seu lugar de residencia, aos servizos basicos de caracter educativo,
sanitario, social e de xustiza2-.

@

Artigo 70.1 da LIDG.
Artigo 73 da LIDG.

I}

N
S

Artigo 76 da LIDG, denominado «Zonas de actuacién prioritaria no impulso demografico».

~

\/éxase o0 artigo 73 da LIDG.

N
N

Artigo 4.e) da LIDG. O medio rural e costeiro non urbano esta definido polo artigo 3.j) como as «zonas intermedias (ZIP) e
zonas pouco poboadas de Galicia (ZPP)», segundo a clasificacion do grao e subgrao de urbanizacion das parroquias galegas
realizada polo Instituto Galego de Estatistica.

~
i

Sobre este tema, véxase MIGUEZ MACHO, L., “La ordenacion territorial y urbanistica como instrumentos en la lucha contra la
despoblacion del medio rural. El caso de Galicia’, Prdctica Urbanistica, n. 164, maio-xufo 2020.

Artigo 80 da LIDG.

N
®

Co fin de conseguir unha maior cohesion territorial e social, contéfiense dispo-
sicions relativas aos servizos de transporte (establecemento de lifias de transporte
regular ou a demanda entre o medio rural e costeiro non urbano e o urbano) e tele-
comunicacions (extension de redes de acceso a Internet) no medio rural e costeiro
non urbano?. Polo tanto, parece que para o lexislador autondmico estes representan,
probablemente, os servizos sobre os que apostar para satisfacer o gap entre as zonas
rurais e as zonas urbanas. Por ultimo, cabe destacar a atencién particular que se
presta ao servizo de educacion infantil nos concellos con menos de cinco mil habi-
tantes, onde a conselleria competente en materia de politica social deberd impulsar
formulas de prestacion de servizos que permitan dotalos de recursos para a atencion
dos nenos menores de 3 anos.

3.3.2 Fomento das iniciativas privadas

No ambito das actividades de fomento, a Administracion autonémica debe impulsar
as actividades e industrias creativas e culturais vencelladas ao territorio de Galicia,
o turismo rural e as actividades agroforestais e maritimo-pesqueiras®.

Sobre este Gltimo aspecto, a actividade de fomento debe realizarse no marco
regulador da Union Europea e do Estado, plausiblemente a partir do piar do desen-
volvemento rural da politica agricola comun (PAC) e dos programas de desenvolve-
mento rural a nivel estatal e rexional. Para asegurar o desenvolvemento sustentable
destas actividades produtivas, a stia capacidade de asentamento da poboacion e
de redistribucién econémica debe aproveitarse mediante a recuperacion de terras
abandonadas® ou infrautilizadas e a xestion activa e multifuncional do monte e do
campo galegos®8. Precisamente a partir da multifuncionalidade, como caracteris-
tica intrinseca da agricultura campesifia, é posible desenvolver a diversificaciéon da
actividade econdmica e non é casual que a mesma diversificacion deba realizarse
a través de estratexias que impulsen o respecto ao medio ambiente e a contorna e
idiosincrasia do lugar®.

» \/éxanse, respectivamente, os artigos 81 e 82 da LIDG.
% \/éxanse os artigos 88, 89, 91 e 92 da LIDG.

27 A recuperacion de terras abandonadas esta relacionada co tema do seu acceso, para o cal a LIDG prevé a sGa facilitacion a
través dos instrumentos previstos na normativa autonémica sectorial (art. 90), e do impulso das actividades agroforestais,
a través do desenvolvemento da figura dos «poligonos agroforestais» (art. 91.2). A Lei 11/2021, do 14 de maio, de recupe-
racion da terra agraria de Galicia, establece a sta regulacion no titulo V, capitulo I. Da letra da lei dedlcese que se trata de
perimetros de terra agroforestal en estado de abandono ou infrautilizacion con capacidade produtiva onde se persegue a
posta en producion ou a mellora da estrutura territorial de explotacions xa existentes. Como se le no artigo 68.1 da lei, «o0
desenvolvemento de poligonos agroforestais podera efectuarse mediante iniciativas pablicas, a través da Axencia Galega de
Desenvolvemento Rural, ou de iniciativas privadas por medio dun ou varios axentes promotores produtivos. Nos dous casos
sera necesario dispor do acordo das persoas titulares da superficie que represente, como minimo, o 70 % das terras incluidas
no perimetro proposto de poligono agroforestal».

% Sobre o tema da agricultura multifuncional, vid. DE NUCCIO, A. e MONTEDURO, M., “Multifunzionalita dell'agricoltura per la
rigenerazione delle aree rurali a rischio di desertificazione demografica, economica e socio-culturale’, /stituzioni del Federalis-
mo, n. 2, 2020, pp. 365-393.

29 \/éxase o artigo 93 da LIDG. Un exemplo de actividade que pode desenvolverse a partir da agricultura multifuncional é o
comercio de proximidade, considerado no artigo 99 da LIDG, é dicir, cadeas de distribucién curtas e de mercados locais.

Politicas de impulso demografico na Comunidade Auténoma de Galicia: a Lei 5/2021, do 2 de febreiro

3.3.3 A responsabilidade social territorial (RST)

Un incentivo non econémico para a revitalizaciéon do medio rural e costeiro non
urbano é a «responsabilidade social territorial» (RST). Tratase dun aspecto da res-
ponsabilidade social corporativa das empresas ou organizacions que ten o seu reflexo
no conxunto das «accions [...] que supofian un incremento do emprego local, unha
valorizacion do patrimonio natural e cultural da zona e/ou unha mellora das condi-
cions de vida da poboacion residente na zona de influencia»3°.

A vantaxe para as empresas ou organizacions que obtefien o recofiecemento por
parte da Administracion da titularidade da RST reside na posibilidade de ter unha
ponderacion especifica nas convocatorias ptiblicas ou no caso de outorgamento de
titulos habilitantes para actividades econémicas3'.

4 A organizacion administrativa en
materia de impulso demografico

En materia organizativa, a LIDG prevé a creacion de diversos 6rganos coa finalidade
de coadxuvar ao cumprimento dos seus fins.

En primeiro lugar, procédese a creacion da Comision para o Impulso Demografico,
que o artigo 20.1 da LIDG configura como «érgano de colaboracion e cooperacién da
Administraciéon autonémica, os municipios e as deputacions provinciais de Galicia
en materia de impulso demografico». A través deste 6rgano, preténdese reforzar e
mellorar a coordinacion inter e intraadministrativa, considerando que ten as funciéns
de promover a colaboracion e o intercambio de informacién en materia demograf-
ica entre as antes mencionadas administracions, facilitar o consenso arredor das
politicas de impulso demografico e promover sistemas de cooperacién e coordinacién
para a xestion integrada das politicas publicas de impulso demografico entre estas,
e elaborar e aprobar a estratexia demografica para o conxunto das administracions
publicas de Galicia

En segundo lugar, créase a Comisién Técnica para o Impulso Demografico, que,
de acordo co establecido no artigo 21.1 da LIDG, se configura como «6rgano da
Administracion xeral da comunidade auténoma para a coordinacion das politicas
autonémicas de impulso demografico e para asegurar a aplicacion transversal e a
incorporacion efectiva da perspectiva demografica».

En terceiro lugar, o Observatorio Galego de Dinamizacién Demografica, que,
creado polo Decreto 104/2016, do 28 de xullo, e disciplinado no artigo 22 da LIDG, se
define como «o 6rgano colexiado da Administracion xeral da Comunidade Auténoma

% Artigo 101.3 da LIDG.

31 Artigo 101.5 da LIDG. A pesar de que o lexislador galego fai referencia a “responsabilidade social territorial” como se fose par-
te da "responsabilidade social corporativa’, a primeira, no plano sociol6xico, considérase unha evolucién da segunda. \Véxase
a este respecto o ensaio de DE LA PIERRE, S., “Dalla responsabilita sociale alla responsabilita socio-territoriale d'impresa’,
Scienze del Territorio, n. 6, 2018, pp. 94-108.

32 Artigo 20.3 da LIDG.

de Galicia para o asesoramento, a colaboracién institucional e a participacién social
en materia de demografia no eido da Comunidade Auténoma de Galicia».

